
3. Իրանական բարձրավանդակի պետությունները: Աքեմենյան 
աշխարհակալ տերությունը:

Հին իրանցիների գլխավոր ձեռքբերումներից էր պարսկական սեպագրի 
և հին պարսկական օրացույցի ստեղծումը (մոտ Ք.ծ.ա. VI դ.): Սա լուսնային 
օրացույց էր, որը բաղկացած էր 12 ամսից՝ ամիսը 29 կամ 30 օր (354 օր): 
Այն 11 օրով ավելի կարճ էր, քան արեգակնայինը: Իրանն օգտագործել է նաև 
զրադաշտական   օրացույցը, որտեղ տարին 365 օր էր։

Արևելյան Իրանում կամ Կենտրոնական Ասիայում է առաջացել զրադաշտա
կան   կրոնը։ Այս կրոնի հիմնադիրը Զրադաշտն է (Զրադաշտը), ով ապրել 
է մինչև իրանական պետության առաջացումը։ Զրադաշտականությունը, 
որն առաջացել և զարգացել է իրանական աշխարհի երկրներում, էական 
ազդեցություն է ունեցել հնագույն ժամանակների փիլիսոփայական հայացքների 
զարգացման, քրիստոնեության և իսլամի մեջ։


